
जिसका उत्‍तर 09 दिसम्‍बर, 2019 को दिया जाना है।

.....

जल संकट के सम्बन्ध में नीति आयोग की रिपोर्ट
2307. डा. किरोड़ी लाल मीणा: 
क्या जल शक्ति मंत्री यह बताने की कृपा करेंगे कि: 
(क) 
क्या नीति आयोग की हालिया रिपोर्ट में इतिहास के सबसे खतरनाक जल संकट का पुर्वानुमान प्रस्तुत किया गया है जिसके अनुसार 70 प्रतिशत जल दूषित होने के कारण 600 मिलियन लोगों को जल के अत्यधिक संकट से लेकर महासंकट तक का सामना करना पड़ेगा; 
(ख) 
क्या नीति आयोग की रिपोर्ट के अनुसार, भारत को जल गुणवत्ता सूचकांक में 122 देशों की सूची में 120वें स्थान पर रखा गया है; और 
(ग) 
क्या विशेषज्ञ, नीति आयोग के इस निष्कर्ष को अस्वीकार करते हैं कि भारत में 12 मिलियन कुएं हैं जबकि विश्वसनीय आंकड़ों के अनुसार कुओं की संख्या 30 मिलियन है?
उत्तर
जल शक्ति और सामाजिक न्‍याय एवं अधिकारिता राज्‍य मंत्री (श्री रतन लाल कटारिया)
(क) और (ख) जी, हां। नीति आयोग द्वारा जून, 2018 में प्रकाशित "संयुक्त जल प्रबंधन सूचकांक" नामक शीर्षक की रिपोर्ट में उल्लेख है कि भारत अपने इतिहास में जल की सबसे बुरी दशा से जूझ रहा है और लगभग 600 मिलियन लोग जल की अत्यधिक कमी का सामना कर रहे हैं। इस रिपोर्ट में आगे यह भी उल्लेख है कि भारत, जहां लगभग 70 प्रतिशत जल संदूषित है, जल की गुणवत्ता सूचकांक में 122 देशों में से 120वें स्थान पर है। 
(ग) जल संसाधन, नदी विकास और गंगा संरक्षण मंत्रालय (अब जल शक्ति मंत्रालय) द्वारा आयोजित 5वीं लघु सिंचाई गणना (वर्ष 2013-14 के संदर्भ में) के अनुसार देश में 20.52 मिलियन कुंए हैं, जिनमें डग कुएं, उथले ट्यूवबैल, मध्यम ट्यूवबैल और गहरे ट्यूवबैल शामिल हैं। दूसरी ओर नीति आयोग के आंकड़ों में केवल उथले, मध्यम और गहरे ट्यूवबैलों की गणना की जाती है और डग कुंओं को शामिल नहीं किया जाता है। 

